
KPPP.nr. 457/24

GJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Ekonomike, Gjyqtari Florent Zeqiri, né ¢éshtjen pérmbarimore té kreditorit Inspektorati
i Punés né Kosové—Ministria e Financave, Punés dhe Transfereve, kundér debitorit “Kompania
Ujésjellési Rajonal Prishtina” SH.A., me seli né Prishting, rr. “Hazir Shala” nr.4, duke vendosur
lidhur me prapésimin e debitorit té ushtruar kundér Urdhrit Pérmbarimor P.nr. 53/2024 té datés
28.02.2024, té lejuar nga Pérmbaruesi Privat Dritan Govori, me seli né Prishting, jashté seancés
me daté 16.05.2024, merr kété:

AKTVENDIM

REFUZOHET né térési si i pabazuar prapésimi i debitorit “Kompania Ujésjellési Rajonal
Prishtina” SH.A., ndérsa Urdhri Pérmbarimor P.nr. 53/2024 i datés 28.02.2024, i lejuar nga
Pérmbaruesi Privat Dritan Govori, MBETET NE FUQI.

Arsyetim

Pérmbaruesi Privat, duke vepruar sipas propozimit té kreditorit Inspektorati i Punés né Kosové—
Ministria e Financave, Punés dhe Transfereve, né bazé té dokumentit pérmbarues - Vendimit
Nr.01/56-278/23-GJ i datés 24.10.2023 ka caktuar zbatimin e pérmbarimit pérmes urdhrit
pérmbarimor P.nr.53/2024 té datés 28.02.2024 ndaj debitorit “Kompania Ujésjellési Rajonal
Prishtina” Sh.a., té cilin e ka detyruar gé né emér t€ masés ndéshkimore té shqiptuar sipas
aktvendimit t€ lartcekur, t’ia paguaj kreditorit shumén e borxhit prej 1,000.00 EUR, né afat prej
7 ditésh nén kércénim té ekzekutimit me dhuné me ndalimin e mjeteve né para té cilat debitori i
ka né llogarité bankare dhe né shitje té sendeve té luajtshme proné e debitorit, si dhe t’i paguajé

shpenzimet e procedurés pérmbarimore.

Debitori né prapésimin e paraqitur brenda afatit ligjor ka deklaruar se nuk éshté respektuar forma
e paraparé ligjore, rrjedhimisht nuk ka urdhér té vlefshém, sepse nuk i éshté bashkéngjit Urdhri
pér lejimin e pérmbarimit si akt juridik i vecanté, ashtu si¢ éshté pércaktuar me ligj. Pastaj
dokumenti pérmbarues me té cilin &shté iniciuar procedura pérmbarimore nuk e ka klauzolén e
pérmbarueshmérisé, e po ashtu nuk éshté e garté se a éshté béré e kérkueshme kérkesa e
kreditorit, dhe pérmbarimi nuk ka mundur té filloj pérderisa kreditori nuk ka paragitur deklaraté
me shkrim konform dispozitave té LPP-sé. Debitori ka theksuar edhe se brenda afatit té caktuar
kohor ka ushtruar padi pér hapjen e konfliktit administrativ me kérkesé pér masén e sigurimit.
Andaj i ka propozuar gjykatés gé ta aprovojé prapésimin e debitorit si té bazuar, dhe ta shfugizoj
Urdhrin pér Pérmbarim P.nr. 160/17 té datés 28.12.2017.

Kreditori né pérgjigje né prapésim ka deklaruar se e kundérshton né térési prapésimin e debitorit
si té pa bazuar, dhe se propozimi pér pérmbarim éshté parashtruar si rezultat i mos pagesés sé
detyrimeve nga ana e debitorit né ményré vullnetare. Po ashtu ka theksuar se Vendimi me
Nr.01/56-278/2023-GJ i datés 24.10.2023 éshté i besueshém, i pérmbarueshém dhe i
ekzekutueshém. Andaj i ka propozuar gjykatés qé ta refuzoj prapésimin e debitorit dhe ta & né
fugi Urdhrin pér Pérmbarim P.nr. 53/2024 té datés 28.02.2024 té lejuar nga Pérmbaruesi Privat

Driton Govori.

Gjykata pas shqyrtimit té pretendimeve té debitorit té paragitura né prapésim dhe pas shqyrtimit
dhe vlerésimit té provave gé gjenden né shkresat e I&ndés, duke iu referuar dispozitave té nenit
69 dhe 71 té Ligji Nr. 04/L-139 pér Procedurén Pérmbarimore, (tutje LPP) gjeti se prapésimi i
debitorit éshté né térési i pabazuar andaj té njéjtin e refuzoi dhe vendosi si né dispozitiv té kétij

Aktvendimi, pér shkaget si né vijim:

Gjykata vleréson se organi pérmbarues ka lejuar pérmbarimin bazuar né nenin 21 té LPP-sé i cili
pércakton se: “Organi pérmbarues e cakton, pérkatésisht e zbaton pérmbarimin vetém né bazé
té dokumentit pérmbarues (titulus executionis) dhe dokumentit té besueshém, po qge se me kété

ligj nuk éshté parashikuar dicka tjetér.”

Gjykata ka shgyrtuar dokumentin pérmbarimor, pérkatésisht Vendimin Nr. 01/56-278/2023-GJ
té datés 24.10.2023, né bazé té sé cilit pérmbaruesi privat ka lejuar pérmbarimin dhe gjeti se i
njéjti, konform nenit 22 par. 1, nén-par. 1.2 té LPP-sg, éshté pércaktuar si dokument pérmbarues
sipas té cilit mund té caktohet pérmbarimi pér realizimin e kérkesés né té holla, dhe i cili vendim

I pérmban té gjitha elementet e pércaktuara né nenin 27 paragrafin 1, sipas té cilit: “Dokumenti

pérmbarimor éshté i pérshtatshém pér pérmbarim né qofté se né té éshté treguar kreditori dhe
debitori, si dhe objekti, mjetet, shuma dhe koha e pérmbushjes sé detyrimit”, pasi gé né té éshté

treguar kreditori, debitori, objekti, mjetet, shuma dhe koha e pérmbushjes sé detyrimit.

Gjykata tutje vleréson se Vendimi Nr. 01/56-278/2023-GJ i datés 24.10.2023, i plotéson kushtet
e pércaktuara edhe né nenin 36 paragrafin 1 té LPP-sé, sipas t¢ cilit pércaktohet se: “Sé bashku
me propozimin pér pérmbarim, organit pérmbarues i dorézohet edhe dokumenti pérmbarues,
origjinal apo kopje e vértetuar, me klauzolén e pérmbarueshméris pér pérmbarueshméri”,
ngase aktvendimi i lartcekur éshté i pajisur me klauzolén e pérmbarueshmérisé nga e cila

rezulton se i njéjti éshté béré i formés sé preré dhe i ekzekutueshém me daté 28.12.2023.

Gjykata i vlerésoi pretendimet e debitorit lidhur me shqyrtimin e ligjshmérisé sé dokumentit
pérmbarues, mirépo gjeti se té njéjtat nuk jané objekt shqyrtimi i procedurés pérmbarimore,
prandaj dhe nuk mund té vlerésohen né kété proceduré, ngase kjo proceduré i nénshtrohet parimit
té rigorozitetit formal, né bazé té cilit nuk lejohet vlerésimi i rrethanave tjera, pérpos vlerésimit
té elementeve formale té dokumentit né bazé té cilit éshté lejuar pérmbarimi, si dhe
pérshtatshmérisé sé vendimit objekt pérmbarimi, ashtu si¢ kérkohet me dispozitat e neneve 21,
22, 24 dhe 27 té LPP-sé.

Pretendimet se ndaj vendimit té lartcekur ka parashtruar padi né procedurén e konfliktit
administrativ gjykata i vlerésoi si té pabazuara ngase padia e paragitur né gjykaté nuk paraget
pengesé pér ekzekutimin e vendimit mbi bazén e sé cilit &shté lejuar urdhri, kjo né kuptim edhe
té dispozités nga neni 22 té Ligjit pér Konfliktet Administrative, me té cilin pércaktohet se
“Padia nuk e ndalon ekzekutimin e aktit administrativ kundér té cilit éshté paraqitur pérvec kur

kjo me ligj éshté parashikuar ndryshe”.

Nga arsyet e paragitura mé larté, dhe duke u bazuar né nenin 73 par.1 dhe par. 3 té LPP-sé, nenin
13 par.1 nén par 1.2 té Ligjit nr. 08/L-015 pér Gjykatén Komerciale, u vendos si né dispozitiv té

kétij aktvendimi.

GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr. 457/24, daté 16.05.2024
Gjyqtari
Florent Zeqiri

KESHILLA JURIDIKE: Kundér kétij aktvendimi palét kané té drejté ankese né afat prej shtaté
(7) ditéve, nga dita e pranimit té aktvendimit, né Dhomat e Shkallés sé Dyté, né Gjykatén

Komerciale té Kosovés, pérmes Dhomave té Shkallés sé paré té késaj Gjykate.

